
Održan  „Sajam  zapošljavanja
2018“ u Kaknju
Javna  ustanova  Služba  za  zapošljavanje  Zeničko-dobojskog
kantona, u saradnji sa Federalnim zavodom za zapošljavanje,
Ministarstvom za rad, socijalnu politiku i izbjeglice Zeničko-
dobojskog i Općinom Kakanj i ove godine je organizovala “Sajam
zapošljavanja 2018”, koji se održao 09. maja u Domu kulture u
Kaknju.

Svrha  događaja  je  povezivanje  aktera  tržišta  rada  i
unapređenje  međusobne  saradnje  u  cilju  efikasnijeg
posredovanja u zapošljavanju i smanjenja broja nezaposlenih.

Sajam je regionalnog karaktera te su na istom učešće uzeli
poslodavci  i  nezaposlene  osobe  sa  područja  općina  Zenica,
Kakanj, Visoko, Breza, Vareš i Olovo.

U okviru Sajma upriličene su prezentacije od strane Privredne
komore ZDK, predstavnika kompanije Domus Arredi doo Zenica,
uspješnih poduzetnika iz Kaknja, kao i prezentacije primjera
uspješnog posredovanja.

Podršku  Sajmu  dali  su  svojim  prisustvom  premijer  Vlade
Zeničko-dobojskog kantona, gosp. Miralem Galijašević, načelnik
Općine Kakanj, gosp. Nermin Mandra i direktorica Federalnog
zavoda za zapošljavanje, gđa. Helena Lončar.

Ukupan broj lica koja traže zaposlenje 59.112

Broj zaposlenih prema podacima Porezne uprave 85.932

Statistički pokazatelji jasno ukazuju na određene promjene na
tržištu rada, koje s jedne strane ogledaju u migraciji radne
snage na strana tržišta rada, dok je istovremeno evidentna
povećana potražnja za radnom snagom kod domaćih privrednih
subjekata.

Služba  nastoji  aktivnostima  kao  što  je  ova  odgovoriti  na

izazove aktuelnih promjena i doprinijeti većoj zaposlenosti na
Zeničko-dobojskom kantonu.

